Шақа жалпы орта білім беретін мектеп

Қазақ тілі пәнінен бақылау жұмыстарының үлгілері

(5-сыныпқа арналған)

Шақа ауылы
Құрастырушы: Лебяжі ауданы Шақа жалпы орта білім беретін мектептің қазақ тілі мен әдебиеті пәнінің мұғалімі Асаубаева Алтын Қуандыққызы
Жалпы білім беретін мектептің 5-сыныбына арналған  бақылау жұмысы үлгілері жас мамандарға ұсынылады.
Алғы сөз

Жинаққа кірген материалдар мен олардың әдістемелік жақтары оқулыққа (Қазақ тілі. Г.Қосымова, Ж.Дәулетбекова, Алматы, «Атамұра», 2010.), диктанттар мен мазмұндамалар жинағына (Алматы, «Жеті жарғы», 2000 сүйеніп құрастырылды. 

Басты бағыт «Қазақ тілі» оқу пәні бойынша Қазақстан Республикасы жалпы орта білім берудің мемлекеттік жалпыға міндетті стандарты мен жалпы білім беретін мектептердің 5-9 сыныптарға арналған бағдарламасынан алынды. Бұл жинақтағы материалдар 5-сынып оқушыларының білім сапасын тексеруге арналған. 

Қазақ тілінен бастапқы бақылау жұмысы

Мақсаты:

1. Бастауыш  сыныпта алған білімдерінің деңгейін байқау, жалпы сауаттылығын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

· Сөйлемнің негізгі мүшелерін таба білулерін  тексеру.

І. Жатжазу

Күн шайдай ашық , жылы еді. Аспанда шөкімдей бұлт жоқ. Жел де жоқ. Хамит жалғыз, бір ескілеу жолмен келеді. Айнала қалың иірім-иірім орман. Бойлап, таласа, жарыса шыққан қайың мен қарағай.


Қайың мен терек ағаштарының жапырақтары сарғая бастаған. Хамит осы орман ағаштарының ішінен ескілеу жолмен жүріп келеді. Ол төңірекке қарап, қалың жылқысынтүстеп, түгендеген жылқышыша ағаштарды аралап  келеді.


Қызыл ала, жасыл түсті далалар, көкорайлар солып бурыл тартқан. Көк жасыл ормандардың жапырақтары селдірей бастаған. Ормандар да, дала да, жан-жануарлар да – бәрі де солғын тартып, күзге салымғы күнге жай ғана шуақтап тұрған тәрізді.

ІІ. Тапсырма 

1. Мәтінге ат қой.

2. Мәтіндегі қос сөздер мен біріккен сөздерді теріп жаз.

3. «Күз бейнесі» тақырыбы бойынша шағын ойыңды жаз.

Қазақ тілінен өздік жұмыс                                   
Тақырыбы: Әдеби тіл және мәтін

Мақсаты: Оқушылардың осы тақырып бойынша алған білімдерін пысықтау, іскерлік дағдыларын қалыптастыру.


Сөзден әдемілеп әңгіме шығару өнері үй салу өнеріне ұқсас. Үй салуға, мәселен, түрлі зат керек. Жоба жасайтын сәулет өнерпазы қиялға неғұрлым бай болса, салған үй де соғұрлым сәулетті, әдемі болып шықпақ.


Сөзден құрастырып, пікірлі әңгіме шығару үшін жұмсалатын зат – сөздер. Үйдің түрлі болып шығуы балшығынан, кірпішінен, әсіресе, қалауынан болатыны сияқты, әңгіменің түрлі болып шығатыны тілдің дыбысынан, сөзінен, әсіресе, сөздің тізілуінен. Рас, әңгіменің әдемі болып шығуы сөздің тізілуі мен әңгіме айтушының пікірлеуінде. Сәулет өнерпазы қиялға неғұрлым бай болса, салған үй де соғұрлым сәулетті, әдемі болып шығатыны сияқты, жазушы қиялға неғұрлым бай, пікірге шебер болса, шығарған сөз де соғұрлым пікірлі, әсерлі, әдемі болып шықпақ.

Тапсырма:

1. Мәтінге ат қойыңдар.

2. Мәтіндегі негізгі ойды анықта.

3. Мәтіннің түрін анықта.

4. Мәтіннің құрылысы.

5. Мәтіннің жазылу формасын анықта.

6. Мәтіннің анықтамасын жаз.

7. Өзің мәтін құрастыр.

5
Қазақ тілінен І тоқсандық бақылау жұмысы 
Мақсаты:

1. І тоқсанда алған білімдерінің деңгейін байқау, жалпы сауаттылығын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

· Синонимдерді, омонимдерді, көп мағыналы сөздерді білу, айыру біліктерін тексеру;

· Лексикадан алған білімдерін қолдану біліктіліктерін тексеру.
І.  Терме жатжазу

Бетіндегі күлкі, қуаныш ізі тез арада ғайып болды. Әжемнің жүзінен ерекше сұс аңғарғандай болдым. Ашулы түрімнен қаймықты. Мынау Жайық сәл-пәл үлкендеу. Арал Жайыққа қарағанда зор. Екеуі бір жылы туған. Екеуі де шашы сарғыш, қой көз, дөңгелек бет, қыр мұрынды сүйкімді ғана балалар. Сен көңілін сұрап барсаң, әжең ауруынан тез айығады. Адам қайда жүрсе де, еңбегімен елеулі, қызметімен қадірлі.

 ІІ. Тапсырма 
І деңгей:

1) Мәтіндегі синонимдерді теріп жазу.

     2) беті сөзімен  тіркес жасау арқылы көп мағыналы сөз жасау.

ІІ деңгей:

1. Жүз сөзімен мағынасы омоним болатындай сөз тіркестерін жасау.

2. Лексика дегеніміз не?

ІІІ деңгей:

Лексикадан өткен материалдарды қамту негізінде «Шебер ағай» атты мәтін құрастыру.

Қазақ тілінен тақырыптық бақылау жұмысы

Мақсаты:

1. «Сөз және мағына» тақырыбы бойынша алған білімдерінің деңгейін байқау, жалпы сауаттылықтарын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

· Синонимдерді, омонимдерді, антонимдерді, тұрақты тіркестерді, эсфемизді, көп мағыналы сөздерді білу, айыру біліктерін тексеру;

· Лексикадан алған білімдерін қолдану біліктіліктерін тексеру.
І.  Терме жатжазу

Оның мына сөзі төбемнен жай түскендей етті. Жаңағы өсіп тұрған көңілім су сепкендей басылды. Жүрегім алып ұшты, ас батпады. Атайдың мына сөзі менің шымбайыма батты. Жоғарғы адырлар жаққа көз тігеміз. Кер бие қазір де арықтағы суға бас қойды.

ІІ. Тапсырма 
1. Мәтін ішіндегі тұрақты тіркестерді тауып, мағынасын жазу.

2. Арық сөзін омоним етіп көрсету.

3. Ас сөзі бойынша синонимдік қатар құру.

4. Мақал-мәтелдердегі айтылмай тұрған сөзді табу, ол сөздің антонимін табу.

Ақыл – дос, ашу – ...                                            Қыс азығын     ...                жина.

Дұшпанға тастай қатты бол,                               Жолдасы жақсы жолды болар,

 ...                 балдай тәтті бол.                              Жолдасы ...          қолды болар.

5. Эвфемизм мен дисфемизм екенін анықтау:

  өлді , мылжың, аузы жеңіл, құлағының мүкісі бар.

Қазақ тілінен І жартыжылдық бақылау жұмысы

Мақсаты:

1. І жартыжылдықта алған білімдерінің деңгейін байқау, жалпы сауаттылығын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

· Сөздердің тура, ауыспалы мағыналы екендерін білу, айыру біліктерін тексеру;

· Синонимдік қатар құра білу;

· Мақал-мәтелдің мағынасын түсіне білу;

· Лексикадан алған білімді қолдану біліктіліктерін тексеру.
І.  Жатжазу

Біздің барлық өнеріміз тұрмыс қажетінен, өмір қажетінен

туған. Қазақ қыздары тоқыған кілемдер мен алашалар, олар оюлаған текемет, тұс киіздер, қоржын-қол дорбалар, кестелі орамал, оқалы кимешектер, ат жабулар көздің жауын алмай ма?! Қыз Жібектің көші, нелер бай қалыңдықтардың жасауы, сән-салтанаты осы қазақтың талантты аруларының саусағының сиқыры мен көзінің нұры емес пе еді, жүрегінің жыры емес пе еді?! «Он саусағынан өнер тамған» деп сонда –ақ халық қалай әсем айтқан десеңізші!


Халық талантының қос қанатындай сөз өнері мен қол өнері

қашаннан егіз. Екеуін де жасайтын – халықтың ақыл-ойы мен жүрегі, ұлдары мен қыздары. Олардың бәрі – шешен, ақын, әнші, күйші, зергер, ұста, ісмер - әр түрлі ат тағынып келгенімен, бәрі де талант перзенттері.

 ІІ. Тапсырма 
1. Жүрегінің жыры қандай мағына екенін анықта.

2. Талант сөзінің синонимдерін жаз.

3. «Он саусағынан өнер тамған» деген халық сөзін қалай түсінесің? Ойыңды жаз.

Қазақ тілінен тақырыптық бақылау жұмысы

Тақырыбы: «Лексика».
Мақсаты:

1. «Лексика» тарауынан алған білімдерінің деңгейін байқау, жалпы сауаттылығын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

· Сөздердің тура, ауыспалы мағыналы екендерін білу, айыру біліктерін тексеру;

· Синонимдік қатар құра білу;

· Мақал-мәтелдің мағынасын түсіне білу;

· Лексикадан алған білімдерін қолдану біліктіліктерін тексеру.
І.  Жатжазу
Қыз бен дария


Жел әлі арғы беттен еді. Толқындар жағаға бұрынғыша шылп-шылп соғып жатты. Қыз бұрқырап аққан дарияның желді күнгі күйін тыңдады. Ол дария жағасында талай рет болған. Бірақ дәл қазіргідей зер салып тыңдамапты.


Дария бұған белгісіз үнмен тіл қатып жатқандай. Оның не деп жатқанын да түсінді. Көңіліне жақын беймаза үннен дарияның өзін сағынғанын, өзінің дарияны сағынғанын сезді.


Арғы беттен соққан жиде гүлінің иісі келді. Өзін рақат  сезімге бөлеген жұпар ауаны Сарықыз құмарта жұтып, мейірі қанғанша иіскеді. «Ендігі бір келгенде Балабекті ерте келермін», - деп ойлады ішінен.


Қыз тәтті қиял құшағында жатып, кенет әкесін ойлады. Әкесі есіне түскен сәтте қолындағы жыртылған суретке қарады. (100 сөз)

ІІ. Тапсырма:

І деңгей:

1. Мәтіндегі ауыспалы мағынада қолданылып тұрған сөздерді анықта.

ІІ деңгей:

1. Омонимдер мен көп мағыналы сөздерді айыр:

Әңгіменің басы, қойдың басы, сөздің басы – 

Ауыр жүк, ауыр сөз, ауыр мінез – 

Қара шаш, балапанға жем шаш – 

Кеш батты, суды кеш – 

Есікті аш, аш мал –

Иненің көзі, адамның көзі, бұлақтың көзі – 
2. Асты сызылған сөздердің синонимдерін тап:

Ұлан бүгін құлқын сәріден оянды.                              үндемеді

Оны атасы бірден ұқты.                                                ерте

Апыл-ғұпыл шайларын ішіп жолға шықты.               түсінді

Жомарт біразға дейін тіл қатқан жоқ.                          тез
3. Мақал-мәтелдердегі айтылмай тұрған сөзді тауып жаз әрі антонимін тауып белгіле.
4. Сөздерді ажырат:

Төлқұжат, ұшақ, шартақ, лексика, азан, қоза, там, су қышқылы, ояз, жәшік, мұғалім.

ІІІ деңгей:

 «Тәуелсіз елім менің – Қазақстаным» атты тақырыпта мәтін құрастыр.
«Дауысты дыбыстар» бойынша өздік жүмыс  
І деңгей:

1.  Берілген сөздердегі бос орынға а, ә әріптерінің тиістісін қой. 

       Адыр... спан, б...лелі жер, б...лапан, б... йтерек, т...уекел, т...сбақа, ш...ңырақ, к...де, қ... сірет, қ...йғы, к...мелет, с...ресі, самс..., р...зы, қ...рынд...с, ш...м...лы, р...хмет.

2. Көп нүктенің орнына тиісті о, ө әріптерінің бірін қой.

 
К... кпеңбек, к...гал, жалақ...р, к...ртышқан, к...мекей, б...йшаң, қамқ...ршы, сәнқ...й, к...збе – көз, к...леңке, ...рынбасар, с...лтүстік, ...рақ, ...раза.                                          

3. Көп нүктенің орнына ұ, ү, у әріптерінің тиістісін қой.
              К...згі с..ық, т..нгі салқын, қ...мырсқаның илеуі, ...скіріктің соғ..ы, арбаның м...рындығы, сөзін мақ...лдау, к...лкілі жағдай, қамшының б...лдіргесі, мазм...ндама.

4. Көп нүктенің орнына тиісті әріптерді қой.
         Ау...л, көң...л, ау...з, қи...н, Ық...лас, ...қшам, ...ссы, ір...мшік, ой...н, ор...н, қар...н, жи...н, сүзг..., ти...н, бат...р, өм...р, өт...р...к, сүр...ншек.
ІІ деңгей:
1. Сұрақтарға жауап бер.
1. Дыбыс дегеніміз не?
2. Әріп дегеніміз не?
3. Әліпби дегеніміз не?

2. Дауысты дыбыстардың жіктелуін көрсет, сызбаны толтыр.

	Дауысты дыбыс дегеніміз ...



	1
	
	

	
	
	

	2
	
	

	
	
	

	3
	
	

	
	
	


ІІІ деңгей:

1. Әзіл аралас сұрақ.

1. Ерінде еріндік бар ма? Езуде езулік нешеу?
2. Қысаң дауыстының нешеуі еріндік, нешеуі езулік?

3. «Қызық» сөзінің қызығын білесіңдер ме? Оңға және солға қарай алдымен тұтас оқыңдар. Қандай сөздер шығады екен? Өздерің осындай сөздер ойлап көріңдер.

2. Дыбыс таңдау

 Әрбір сөздің басқы дыбыстары біркелкі бірдей дыбыстан басталған сөз тіркесі мен сөйлемдер ойлап айту керек:
а) Адамдардың аты – жөні: Асқар Айманов, ....
ә) Қала, өзен, тау аттары: Өмір өзені ....

Қазақ тілінен ІІІ тоқсандық бақылау жұмысы

Мақсаты:

1. ІІІ  тоқсанда алған білімдерінің деңгейін байқау, жалпы сауаттылығын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

· Дауысты, дауыссыз дыбыстарды  айыру біліктерін, жіктелуін тексеру;

· Буын, оның түрлерін білу;

· Фонетикадан алған білімдерін қолдану біліктіліктерін тексеру. 

І. Жатжазу.

Сол күні Адай Ойратты Желдісайдың балаларымен таныстырды. Артынша ойын басталды.


Осы кезде анадай жерде Бекайша кемпір жуандығы қос құлаш кеспелтек бөренені балтамен ұрғылап жатқан.

· Балалар, жүріңдер, алдымен әжейге көмектесейік, -деді Адай. – Сосын

      ойнаймыз.

Ойрат таң қалды. Кіп-кішкентай Адай он шақты баланы шырқ үйіріп жүр. Ақ дегені алғыс, қара дегені қарғыс. Ауылдың балалары шетінен қағылез бе? Әлде менің алдымда олар Адайды жерге қаратпайын деп сыр білдірмей жүргені ме?
ІІ. Тапсырма 
І деңгей:
1. Мәтіннен бір буынды сөздерді теріп алып жаз.

2. Мәтіндегі ашық буынды, тұйық буынды, бітеу буынды сөздерді теріп жаз.

ІІ деңгей:
1. Сөйлемдегі сөздерді буынға бөл, буын түрін анықта.
Сол күні Адай Ойратты Желдісайдың балаларымен таныстырды. Артынша ойын басталды.

      2. Кішкентай сөзіне дыбыстық талдау жаса.
ІІІ деңгей:

      1. «Тоғыз құмалақ» өлеңін оқыңдар және  өз сөздеріңмен жазып шығыңдар.

Қызықтырған есепшіні, ойлыны – 

Бабалардың бұл ежелгі ойыны.

Екі адамға тең бөлінген «мал – жайы»,

Ойнау үшін тақтасы бар арнайы.

Онда бар он сегіз ұя – кіші отау,

Екі қазан – үлкен келген іші отау.

Бір жүз алпыс екі – барлық құмалақ,

Сексен бірден екі ойыншы тұр қамап.

Әрқайсысының сегіз ұя – ойы бар,

Әр ұяның дәл тоғыздан қойы бар.

Екі – ойыншы – екі қойшы кезекпен,

Түсіреді ұяға «қой» есеппен.

Бір – бірінің ұясына айдайды,

«Қой» - құмалақ санын жіті аңдайды.

Ұяда қай жұп болса «қой» - құмалақ,

Бәрі қарсы қазанға кеп құламақ.

Солай талай «қой» қазанға түседі,

Есепке оны екі «қойшы» тізеді.

Кімде – кімнің қазаны тез толады,

Сол ойыншы ұтып шыққан болады.

Қызықтырған бүгіндер де ойлыны,

 Міне, осындай бабалардың ойыны.         (Е. Өтетілеуов)

Қазақ тілінен тақырыптық бақылау жұмысы

Тақырыбы: «Фонетика».
Мақсаты:

1. «Фонетика» тарауынан алған білімдерінің деңгейін байқау, жалпы сауаттылығын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

· Фонетикадан алған білімді қолдану біліктіліктерін тексеру.
І.  Жатжазу
Күй

Күй – қазақ халқының тұрмыс әрекетімен, күнкөріс кәсібімен, арман-мұңымен, күрес-тартысымен, әдет-ғұрпымен астасып, ғасырлар бойы онымен бірге жасасып келе жатқан өнер. Күйді домбырада ғана тартпаған, қобызда да, сыбызғыда да ойнаған. Күй сюжетті музыка жанрына жатады. Әрбір күй белгілі бір оқиғаға, күрес-тартысқа құрылады.


Күй – өміршең жанр. Қарағай қақпақ қос ішекті домбырамен сыр шерту – атадан балаға мирас болған өнер.

ІІ. Тапсырма
І деңгей:
1. Буын үндестігіне бағынбайтын қосымшалы сөзді белгіле.

2. Дыбыс үндестігіне мысалдарды мәтіннен алып жаз.

ІІ деңгей:

1. Екпін қандай буындарға түспейді?

2. Тасымалдауға болмайтын жағдайлар бола ма?

3. Домбырамен сөзіне фонетикалық талдау жаса.

ІІІ деңгей:

1. Мына сөздерге қосымшалардың тиістісін жалға, сөйлем

құра: әділ (-дық/дік; -ы/і), тарих (-тың/тің; -ы/і), адал(-дық/дік; -ды/ді), кінә (-лы/лі; -ла/ле), дәреже (-ға/ге; -сы/сі), мәжіліс (-та/те; -тан/тен), дағды (-лы/лі).

Қазақ тілінен жылдық бақылау жұмысы

Мақсаты:

1. Жыл бойы алған білімдерінің деңгейін байқау, жалпы сауаттылығын тексеру.

2. Мемлекеттік стандарт талабына сай оқушылардың білім, білік, дағдыларының сәйкестік деңгейлерін анықтау.

Сауаттылығы бойынша:

- Оқылған мәтінді тыңдау арқылы түсініп, сөйлемдерді емле және тыныс белгілерінің ережелеріне сай сауатты жазу дағдыларын тексеру.

Грамматикалық тапсырмалар бойынша:

- лексикалық, фонетикалық, сөзжасамдық талдау жасау біліктіліктерін тексеру.
І.  Жатжазу                        Сиқырлы гүлдер

Бүгін күн қатты ысып кетті. Самат басына ақ қалпағын киіп

алып, гүлдерге су құйып жүр. Кенет көзі оң жағасындағы сабағы белінен сынып, басы салбырап қалған раушан гүліне түсті. Дереу қолындағы су құйғышын жерге қойып, гүлдің басын көтеріп еді, онысынан ештеңе шықпады. Былқ-сылқ еткен гүлдің басы икемге келер емес. Жанында жұдырықтай тас жатыр екен. Көше жақтан біреудің лақтырып жібергені білініп-ақ тұр. Самат бірдеңе деп бұрқылдап, үйге қарай жүгіріп кетті де, үйден екі кішкене шыбық, дәке алып шықты. Әлгі гүлдің сынған сабағын жазып, екі шыбықтың ортасына салды да, оны дәкемен орады. Гүл бастапқы қалпына келіп, басқа гүлдермен қатарласа жайқалып кетті.
ІІ. Тапсырма 
І деңгей:
1. Бүгін сөзіне лексикалық талдау

2. Гүлдерге сөзіне фонетикалық талдау

3. Құйғышын сөзіне сөзжасамдық талдау.

ІІ деңгей:

1. Берілген түбірлерден туынды сөз жаса, сондай сөздер кездесетін мақал-мәтелді жаз.

Еңбек, жол, мақтан, ақыл, мал, ел, жыр, жел,сен, өнер, күл.

  ІІІ деңгей:

1. «Менің жазғы демалысым» атты мәтін құрастыр.

__ -сыныптағы  бақылау жұмысының талдауы

Пәні: қазақ тілі             Мұғалімі: ___________
Тоқсаны: ______          Оқу жылы: ______
Мақсаты: _________________________________________________

_________________________________________________________
	№
	Оқушылардың аты-жөні
	бағалар
	Қателер классификациясы

	
	
	5
	4
	3
	2
	1
	
	
	
	
	
	
	

	
	
	
	
	
	
	
	
	
	
	
	
	
	
	
	
	
	
	

	1
	
	
	
	
	
	
	
	
	
	
	
	
	
	
	
	
	

	2
	
	
	
	
	
	
	
	
	
	
	
	
	
	
	
	
	

	3
	
	
	
	
	
	
	
	
	
	
	
	
	
	
	
	
	

	4
	
	
	
	
	
	
	
	
	
	
	
	
	
	
	
	
	


Қорытынды:

	Оқушы саны
	жазғаны
	Білім сапасы  %             
	Білім деңгейі
	Үлгерім%
	Үлгерім деңгейі
	Орта балл

	
	
	С.
	Т.
	С.
	Т.
	С.
	Т.
	С.
	Т.
	С.
	Т.

	
	
	
	
	
	
	
	
	
	
	
	


1. Жатжазу бойынша талдау:
2. Тапсырмалар бойынша талдау:

1-тапсырма: орындады  ___ оқушы,   ____   %;  
2-тапсырма: орындады  ___ оқушы,   ____   %;  
3-тапсырма: орындады  ___ оқушы,   ____   %; 
Бақылау жұмысының мониторингі:
Стандарт бойынша жақсы меңгерілген тақырыптар: .........
Жіберілген қателер жігі: ..........

Проблема: .......

Шешім: ......

